
Eyðun Klakstein

Tað gongur væl í Dan­
mark, og tey bæði val­
evnini til forsætisráð­
harra lova veljarunum 
betri tíðir frameftir.

Valstríðið til fólka­
tingsvalið, sum verður í 
Danmark, Føroyum og 
Grønlandi tann 5. juni, er 
við at koma í hæddina. 
Valstríðið hesaferð er 
søguliga langt, og tað 
gevur flokkum og politik­
arum nógva tíð at føra seg 
og síni sjónarmið fram á 
gøtum og í miðlum.

Veljarakanningarnar 
siga støðugt, at sonevndi 
reyði blokkur við flokk­
unum vinstru megin 
miðjuna liggur framman 
fyri tann bláa blokkin 
við flokkunum høgru 
megin miðjuna. Mette 
Frederiksen, formaður 
í Javnarflokkinum, er 
fremsta forsætisráð­
harravalevni hjá teimum 
reyðu flokkunum, meðan 
forsætisráðharrin Lars 
Løkke Rasmussen, sum 
er formaður fyri flokkin 
Vinstra, er fremsta 
valevnið hjá teimum 
borgarligu. 

Meira vælferð
Bæði Mette Frederiksen 
og Lars Løkke Rasmussen 
royna at vísa veljarunum 

á, at um tey fáa 
valdið, fer vælferðin í 
Danmark at økjast. 

– Tosið um kreppu 
er avlýst, og bæði 
Lars Løkke og Mette 
Frederiksen vil gera 
tær góðu tíðirnar 
betri. Hvørgin teirra 
lovar veljarunum 
gull og grønar 
skógir, men Mette 
Frederiksen lovar 
eitt sindur grønari 
skógir og meira væl­
ferð enn Lars Løkke. 
Hinvegin heldur 
Løkke, at Mette 
Frederiksen lovar 
meira, enn hon kann 
halda, sigur politiski 
greinarin Jens Ring­
berg við DR.

Lars Løkke og 
aðrir borgarligir 
politikarar hava 
umaftur og um­
aftur sóknast 
eftir einum 
fíggjarligum 
ú t s p æ l i 
frá reyðu 

flokkunum. Teir borgar­
ligu flokkarnir hava 
róð fram undir, at tey 
vinstrumegin miðju­
na vilja brúka órímiliga 
nógvar pengar, men vilja 
ikki siga, hvussu hetta 
skal fíggjast. 

Javnaðarflokkurin 
legði mánadagin fram 
sína búskaparætlan fyri 
framtíðina, og nú kun­
nu flokkarnir kjakst um 
veruliga innihaldið í hes­
ari ætlan. 

–  Atfinningarnar hjá 
Lars Løkke og Vinstra 
ímóti búskaparætlanini 

eru harðar, og tey halda, 
at Javnaðarflokkurn 

tekur eitt stórt fet 
til vinstru við 

Regn 
er í 
luftini

Selja 
Mikines 
á upp­
boði

Í dag og komandi 
dagarnar kann 
roknast við regni 
ella ælaveðri part 
av tíðini. Danska 
veðurstovan DMI 
roknar við, at í dag 
verður skýggjað 
og regn av og á. 
Hósdagurin byrjar 
við regni, men út 
á dagin klárnar. 
Fríggjadagin verður 
ælaveður, men tá 
verður eisini møgu­
leiki fyri sólglott­
um. Í dag verða 
tað millum 5 og 9 
hitastig, men hós­
dagin og fríggja­
dagin verða tað mill­
um 3 og 8 stig. DMI 
roknar við góðveðri 
leygardagin og 
sunnudagin. Tá 
verður turt og 
møguleiki fyri sól. 
Hitin verður tó 
framvegis millum 3 
og 8 stig.

Listaverk eftir Sámal 
J o e n s e n - M i k i n e s 
skapa vanliga stóran 
áhuga, tá ið tey verða 
sett til sølu. Javnan 
vera verk eftir kenda 
føroyska listamannin 
seld á uppboðssølu í 
Danmark, og uppboðs­
søluhúsið Bruun Ras­
mussen hevur nú sett 
tríggjar oljumálningar 
hjá Mikines til sølu. 
Ein er av føroyskum 
dansi, annar er av hav­
útsýni og ein er av havi 
og bergi.

Málningurin av før­
oyska dansinum er 
mettur at vera mest 
verdur – millum 100 
og 125 túsund krónur. 
Verða allir tríggir 
málningarnir seldir 
fyri metingina, fara 
teir fyri samanlagt 
250.000 krónur. Upp­
boðssølan verður 3. 
juni. 

TÍÐINDI

VILJA VINNA 
VIÐ MEIRA 
VÆLFERÐ
Vælferð og fíggjarpolitikkur spælir í løtuni stóran leikut í valstríðnum í Danmark. Bæði 
vinstru megin og høgru megin miðjuna vilja leiðandi politikararnir gera góðar tíðir betri

Forsætisráðharrin Lars 
Løkke Rasmussen stendur 
sambært veljarakanningum 
til at missa stjórnarvaldið 
í Danmark


